
CAP. V. 15

26 Mi te diggu in veitæ: ti nu ne sciurtiæ finchè ti
nu n’aggi pagòu l’ürtimu quattrin.

27 Eì sentiu che l’è stætu ditu a i antighi: ti nu
cummettiæ adülteriu.

28 Ma mi ve diggu che chiunque guardià ünha
donna per dexiderâla, in tu so cheu u l ha za cummissu
adülteriu cun lê.

29 Che se u to euggiu dritu u te scandalizza, câvitòu
e caccilu luntan da ti; perchè l’è megiu per ti che ti
perdi ün di to membri che ese cacciòu tüttu u to corpu
nell’infernu.

30 E se a to man drita a te scandalizza, taggila e
caccila luntan da ti; perchè l’è megiu per ti che ti
perdi ün di to membri che andâ tüttu u to cоrpu nell’ infernu.

31 L’è stætu anche ditu: chiunque mandià via so
muggê ghe dagghe a scritüa du repüdiu.

32 Ma mi ve diggu che chiunque avià mandòu via so muggê, sarvu che per raxun d’adülteriu, u a fa diventâ
adültera, e chi spuza a donna repüdiâ u cumette adülteriu.

33 Parimente eì sentìu che l’è stætu ditu ai antighi:
nun viulâ u züamentu, ma rendi a u Segnû quantu ti hæ
züòu.

